
Ушбу Республика-илмий онлайн даврий анжуманлар «Ҳаракатлар стратегияси-
дан – Тараққиёт стратегияси сари» тамойилига асосан ишлаб чиқилган еттита усту-
вор йўналишдан иборат 2022 – 2026 йилларга мўлжалланган Янги Ўзбекистоннинг 
тараққиёт стратегияси мувофиқ:– илмий изланиш ютуқларини амалиётга жорий 
этиш йўли билан фан соҳаларини ривожлантиришга бағишланган.

Ушбу Республика илмий анжуманлари таълим соҳасида меҳнат қилиб келаётган  
профессор - ўқитувчи ва талаба-ўқувчилар томонидан тайёрланган илмий тезислар  
киритилган бўлиб, унда таълим тизимида илғор замонавий ютуқлар, натижалар,  
муаммолар, ечимини кутаётган вазифалар ва илм-фан тараққиётининг истиқболдаги  
режалари таҳтил қилинган конференцияси.

Доцент Шакирова Шохида Юсуповна «Тараққиёт стратегияси» маркази муҳаррири

АГРОПРОЦЕССИНГ РИВОЖЛАНИШ ЙЎНАЛИШЛАРИ

МИКРОЭЛЕМЕНТЛИ МИНЕРАЛ ЎҒИТЛАРНИ ҒЎЗАДА ҚЎЛЛАШ ВА 
СУҒОРИШ УСУЛЛАРИНИНГ САМАРАДОРЛИГИ

Қорамирзаев Ёмғир Худойназарович
Пахта селекцияси ва уруғчилиги ва етиштириш 

агротехнологиялари илмий-тадқиқот институтининг 
1- босқич таянч доктаранти. 

Аннотация: Ушбу мақолада Ингичка толали ғўзани томчилатиб суғоришда  
қўлланиладиган микроэлементли минерал ўғитларни мақбул меъёр ва муддатларда қўллаш 
бўйича тавсиялар ишлаб чиқилади деб устувор йўналишларда илмий-тадқиқотлар олиб 
борилмоқда.  

Калит сўзлар: иқлим ўзгариши, сув танқислиги, ерларнинг шўрланиши, бактериялар, 
умуртқасиз жониворлар, ғўзада қўллашнинг мақбул муддати, бирламчи ва иккиламчи ми-
нераллар.

Аннотация: В данной статье разработаны рекомендации по применению микроудобре-
ний, применяемых при капельном орошении тонковолокнистого хлопчатника в приемле-
мых нормах и сроках, проводятся научные исследования по приоритетным направлениям.

Ключевые слова: изменение климата, нехватка воды, засоление почвы, бактерии, бес-
позвоночные, оптимальный период внесения в хлопчатник, первичные и вторичные ми-
нералы.

Abstract: This article has developed recommendations for the use of micronutrient fertilizers 
used in drip irrigation of fine-staple cotton in acceptable rates and terms, scientific research is 
being carried out in priority areas.

Key words: climate change, water scarcity, soil salinization, bacteria, invertebrates, optimal 
application period for cotton, primary and secondary minerals.

Мавзунинг долзарблиги. Республикамизнинг микроэлементлар билан танқис бўлган 
карбонатли тупроқлари шароитида юқори ва сифатли пахта ҳосили етиштиришда макро 
ва микроўғитларни мутаносиб нисбатларда, қулай муддат, меъёр ва усулларда ғўзада барг 
орқали қўллаш технологиясини ишлаб чиқиш, қишлоқ хўжалиги соҳаларининг долзарб 
масалаларидан ҳисобланади ҳамда эндиликда ушбу масалани ўрганиш борасида илмий 
тадқиқотлар олиб бориш муҳим аҳамиятга эга. 

Бугунги кунда Республикамизда қишлоқ хўжалиги соҳасида кўпгина ўзгариш ва 
ривожланишларга эришилмоқда. Шунинг билан бир қаторда суғориб деҳқончилик 
қиланадиган ер майдонлари қисқариб бормоқда ҳамда иқлим ўзгариши, сув танқислиги, 
ерларнинг шўрланиш даражасининг ортиши, ноқулай об-ҳаво сабабли қишлоқ хўжалиги 
маҳсулотларини етиш-тириш, юқори ва сифатли ҳосил олишда қийинчиликлар юзага 
келмоқда.

Маълумки, пахтачиликда ҳар қандай тупроқ иқлим шароитида ҳам турли ташқи омил-
ларга чидамли, касаллик ва ҳашаротларга бардошли навларни яратиш, уларни ўзига хос 
парваришлаш агротехнологиясини ишлаб чиқиш ҳамда эртаги, юқори ва сифатли ҳосил 
олиш долзарб ҳисобланади.

Шуларни инобатга олиб, ҳосилдорликни оширишда республикамиз олимлари ва мута-
хассислари томонидан яратилган ва бошқа давлатларда ишлаб чиқарилган янги турдаги 
таркибида микроэлементлари бўлган суюқ ҳолдаги ўғитларни ғўзада қўллашнинг мақбул 
муддат ва меъёрларини ишлаб чиқиш муҳим аҳамиятга эга.

Республикаси қишлоқ хўжалигини ривожлантиришнинг 2020-2030 йилларга 
мўлжалланган стратегиясини таъсдиқлаш тўғрисида” ги 2019 йил 23 октябрь ПФ-5853-
сонли фармони ҳамда «Пахта майдонларида тупроқ унумдорлигини ва ҳосилдорликни 

ошириш, суғоришнинг янги технологияларини жорий этишни қўллаб-қуватлаш чора-тад-
бирлари тўғрисида”ги 2022 йил 25 мартдаги ПҚ-179-сон қарори шунингдек, мазкур фао-
лиятга тегишли бошқа меъёрий-ҳуқуқий ҳужжатларда белгиланган вазифаларни амалиётга 
жорий этиш бўйича илмий изланишлар ўтказиш долзарб ҳисобланади.

Тадқиқотнинг амалий аҳамияти. Ингичка толали ғўзани томчилатиб суғоришда  
қўлланиладиган микроэлементли минерал ўғитларни мақбул меъёр ва муддатларда қўллаш 
бўйича тавсиялар ишлаб чиқилади ва республикамизнинг жануб минтақаси тупроқларида 
пахта етиштираётган фермер хўжаликларида қўллаш учун тақдим этилади. Натижада фер-
мер хўжаликларида ғўзадан режалаштирилган ва сифатли ҳосил олишга, тупроқ унумдор-
лигини сақлашга ҳамда сувни ортиқча сарфланишининг олдини олишга эришилади.

Рух ўсимликлардаги биологик жараёнларни ва нафас олишда қатнашадиган фер-
ментлар фаолиятини кучайтиради. Рух етишмаса ўсимликдаги оқсил тез парчаланади, 
ёруғликнинг кучайиши билан ўсимликларнинг рухга бўлган талаби ортади. Бор элементи 
ўсимликлардаги углерод алмашинувида ва гулининг чангланишида муҳим аҳамиятга эга. 
Бор етишмаганда, чангланмаган гуллар тушиб кетади ва ҳосили камаяди.

Кобальт турли аминокислоталар таркибида сақланиб, минерал бирикмалар ҳолида 
ўсимликда фотосинтез жараёнини ҳамда оқсил алмашинувини яхшилайди. Углерод асо-
сан тупроқ гумусида турли органик моддалар таркибида бўлади. Углерод муҳим элемент 
бўлиб, ердаги ҳаёт асосини ташкил этади. Ўсимлик қуруқ қисмининг 45 фоизи углероддан 
иборат. Ўсимликлар углеродни атмосфера ва тупроқ ҳавосидаги карбонат ангидриддан 
барглари ва идизлари орқали ўзлаштиради.

Ферментлар оқсил моддаларининг энг йирик ва ўзига хос синфи ҳисобланади. Фер-
ментларнинг асосий манбаи тупроқда яшовчи тирик организмлар бактериялар, умуртқасиз 
жониворлар ва ўсимликлар ҳисобланади. Тупроқ ферментлари органик қолдиқларни қайта 
ўзлаштиришда фаол қатнашади. Ферментлар ишқорий ва кислотали хусусиятга эга бўлиб, 
организмда асосан гормонал, яъни парчалаш хусусиятини намоён қилади ҳамда иммуни-
тетини оширади ва генератив органларни тўкилишдан сақлайди. 

Хулоса қилиб шуни айтиш керакки. Нуклеин кислоталар юқори молекуляр бирикмалар 
бўлиб, йирик организмлардаги ирсий белгиларнинг наслдан-наслга ўтиши, оқсилларнинг 
биосинтези каби муҳим ҳаётий жараёнларда қатнашади. Кислород-тупроқ гумуси, 
кўпчилик бирламчи ва иккиламчи минераллар ҳамда тузлар, кислоталар ва сув таркибига 
киради. Бу модда ўсимликларда ва барча тирик организмлар ҳаётида ҳамда тупроқда ке-
чадиган жараёнларда муҳим аҳамият касб этади.

